
				এই পাতাটির মুদ্রণ সংশোধন করা প্রয়োজন। 
৩২
করণে নিযুক্ত করিলেন, এবং তাহাকে এই আজ্ঞ দিলেন, তুমি এই উদ্যানের সমস্ত বৃক্ষের ফল স্বচ্ছন্দে ভোজন করিও । কেবল ঐ সদসৎ জ্ঞানদায়ক বৃক্ষের ফল ভোজন করিও না, কেননা যে দিনে তাহা করিবা সেই দিনে মরিব ।”
ইমোজিন বলিল, ঈশ্বর যখন অন্য সকল ফল থাইতে অনুমতি দিলেন, তখন কেবল একটী বৃক্ষের ফল ত্যাগ করা অতি সহজ ছিল ।
আলফিয়স কহিল, শুন না, বলি। “প্রভু পরমেশ্বরের সৃষ্ট ভূচর জন্তুদিগের মধ্যে সর্প অতিশয় থল ছিল । সে ঐ নারীকে কহিল, ওগো, এই উদ্যানের এক বৃক্ষের ফল ভোগ করিতে পরমেশ্বর তোমাদিগকে নিষেধ করিয়াছেন, ইহা কি সত্য ?”
ইমোজিন চমৎকৃত হইয়া জিজ্ঞাসিল, সপ জন্তুমাত্র, সে কি প্রকারে কথা কহিল ?
আলফিয়স উত্তর করিল, যে এমত কথা কহিল, সে শয়তান, সপের বেশমাত্র ধারণ করিয়াছিল। শয়তান পূর্বে ঈশ্বরের এক দূত ছিল ও স্বর্গে বাস করিত, পরে অহঙ্কার হইয়া ঈশ্বরের বিৰুদ্ধে দ্রোহ করিলে তিনি তাহাকে দূর করিয়া

